
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

যাদৃশী বাসনা তাদৃশী ঘটনা।
৩০৫


ছিলেন অতএব ভ্রাতৃশোকার্ত্তা ওলিভিয়ার কথা শুনিয়া তাঁহার সমীপে গমন পূর্ব্বক একত্র বাস করিতে বাসনা করিলেন। কামিনী সাতিশয় বিনয় পুরঃসর কর্ণধারকে কহিলেন যদি তুমি অনুগ্রহ প্রকাশ পূর্ব্বক আমাকে ওলিভিয়ার নিকট লইয়া গিয়া তাঁহার সহিত পরিচয় করিয়া দেও তাহা হইলে আমি তাঁহার সেবা করিয়াই চিত্ত বিনোদন পূর্ব্বক কালযাপন করি। কর্ণধার কহিলেন অয়ি সরলে সংপ্রতি ওলিভিয়ার সহিত সাক্ষাৎ হওয়া অতি দুর্ঘট, কামিনী ভ্রাতৃ বিয়োগাবিধি খেদে অন্য পুরুষের কথা দুরে থাকুক প্রণয়ভাজন ইলাইরাধিপতিকেও আপন ভবনে প্রবেশ করিতে দেন না। বাইওলা এতচ্ছ্রবণে উপায়ান্তরাবলম্বন অর্থাৎ পুরুষের পরিচ্ছদ ধারণ পুরঃসর ইলাইরাধিরাজের ভৃত্য বর্গ মধ্যে নিযুক্ত হইতে মানস করিলেন। সুশীলা যুবতীর পুরুষ বেশে নরপতির নিকট পরিচিত হওয়া দুষণাবহ ব্যাপার বটে কিন্তু তিনি যে প্রকার নিরাশ্রয়ে পড়িয়াছিলেন তাহাতে সে সময় ছদ্মবেশাবলম্বনে তাঁহার প্রতি দোষারোপ করিতে পারা যায় না।

 বাইওলা কর্ণধারকে সদন্তঃকরণ ও করুণান্বিত দেখিয়া তাঁহার সমীপে আপনার মানস প্রকাশ করিলেন। কর্ণধারও অবলার দুঃখে দুঃখিত হইয়া তৎক্ষণাৎ সাহায্য করিতে স্বীকৃত হইলেন। পরে যুবতী স্ব সমভিব্যাহারে যে কিঞ্চিৎ অর্থ ছিল তাহা নাবিকের হস্তে সমর্পণ করিয়া কহিলেন আমার ভ্রাতা যে প্রকার পরিধেয় ধারণ করিতেন এই অর্থ দ্বারা তদ্রূপ এক প্রস্থ পরিচ্ছদ আমার নিমিত্ত ক্রয় করিয়া আনিয়া দাও। কর্ণধার তাঁহার আদেশ ক্রমে তাদৃশ সজ্জা আনিয়া দিলে তরুণী যখন পুরুষের বেশ ধারণ করিলেন তখন অবিকল ভাতার ন্যায় তাঁহার আকৃতি দৃষ্ট হইতে লাগিল। অতএব তিনি তাদৃশ বেশে ইলাইরা নগরে গমন করিলে তত্রত্য কোন২ ব্যক্তির অদ্ভুত ভ্রম জন্মিবার উপক্রম হইল কেননা সে স্থানে তাঁহার তুল্যাকৃতি সোদরও সমুদ্র










[image: ]

[image: ]

'https://bn.wikisource.org/w/index.php?title=পাতা:সেক্সপিয়র_কৃত_গ্রন্থ_হইতে_উদ্ধৃত_অপূর্ব্বোপাখ্যান.pdf/৩১৯&oldid=1622340' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ২০:১৪টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

